
GOUVÈNÈ CUOMO ANONSE TOUT WOUT ETA YO OUVRI EPI RAPLE NOUYÒKÈ MOVE PREVIZYON TAN 

GLASE TOUJOU KENBE 

 

Gouvènè Andrew M. Cuomo jodi a te anonse tout wout eta yo ouvri, san bliye New York Sate Thruway, 

epi netwaye apre siklòn ivè ayè a ak sikilasyon kap fèt san pwoblèm nan kondisyon nòmal. Gouvènè a te 

kontinye mande Nouyòkè pou yo pran prekosyon pou veye tanperati anba zero kap kontinye nan tout 

Eta a, sitou nan rejyon nò yo. 

 

“Pandan wout Eta New York louvri epi netwaye pou vwayajè, n ap kontinye mande prese prese pou 

rezidan – sitou nan rejyon nò – pran prekosyon kont gwo fredi yo”, te deklare Gouvènè Cuomo. “Nan 

move kondisyon tan sa yo Nouyòkè dwe pran prekosyon ni lè y ap vwayaje ni lè yo rete lakay yo. 

Tanperati ba sa yo sipoze kontinye jis nan jou kap vini yo, kidonk li enpòtan pou sitwayen fè tou sa yo 

kapab pou rete lwen danje ak nan chalè.” 

 

Sèvis Meteyo Nasyonal la poste Avètisman Refwadisman Van nan rejyon sid Adirondacks yo, lwès 

Mohawk Valley, Schoharie Valley & sant/sidès Caskills ak refwadisman van ki nan entèval -25 ak -40 

degre. Li te mete deyò tou Avètisman Refwadisman Van pou gran Distri Kapital la tankou rejyon 

Saratoga ak Glens Falls, sant Mohawk Valley, Taconics, ak midHudson Valley ak refwadisman van ki nan 

entèval -15 ak -24 degre 

 

Men kèk mezi ki dwe pran pou asire preparasyon: 

 

Wout ak Pon yo 

 

Wout nan Long Island ak Ba Hudson Valley ouvri epi sikilasyon ap fèt nòmalman. Chofè dwe konnen 

tanperati frèt anpil yo ka fòme plak glas sou wout you, epi yo dwe kontinye kondi ak prekosyon. Ekip 

Depatman Transpò Eta New York yo pral kontinye rete mobilize sou teren an jiska demen maten, pou 

retire nèj sou akotman otowout ak pou mete sèl sou wout yo pou anpeche nèj kap fonn lan tounen glas. 

 

Tout wout yo ouvri nan tout nèf pon ak tinèl MTA yo, menm lè yo mande chofè pou diminye vitès yo 

paske wout yo rete imid akòz operasyon deglasaj. Sikilasyon an te ant fèb ak modere nan tout pon ak 

tinèl pandan èdepwent yo. 

Sou demann Gouvènè a, Eta a ayè te aktive 239 chas-nèj, 27 chajè fwontal, ak 428 operatè nan Long 

island, ki gen ladann 30 chas-nèj ak 71 operatè ki depwaye apati rejyon nò yo. Eta a gen tou antreprenè 

prive kap tann nan Long Island pou ede ak netwayaj nèj la. Nan Hudson Valley, eta a aktive 227 chas-nèj, 

53 chajè fwontal epi 491 operatè depwaye pou operasyon netwayaj nèj. 

 

Transpò Piblik 

 

Tout sèvis Metropolitan Transportation Authority (MTA) te fonksyone san pwoblèm pou vwayaj nan 

èdepwent maten an, ak ti kras reta de twa kote sèlman akòz epesè nèj la ak fredi kap glase zo.  Plizyè 

milye travayè te pase nwit lan ap retire nèj sou vwa, platfòm, eskalye ak wout. 

 

Sèvis sobwe te prèske nòmal, paske tren ki te kanpe sou vwa esprès souteren pandan nwit lan te nan 

sèvis jan sa te prevwa. Bis te fonksyone nan 90 pousan sèvis nòmal pou akomode pi ba demann ak move 

kondisyon wout, epi ap tounen fonksyone nan 100% ofiamezi kondisyon ap amelyore. Ankenn bis pa 

rapòte pwoblem pou yo deplase, paske tout bis atikile ak pi fò bis estanda yo te ekipe ak chenn pou 

kawoutchou. 

 

Vwayaj nan sobwe te sèlman nan 50 pousan nòmal epi vwayaj nan bis ant fèb ak modere. Vwayaj nan 

long Island Rail Road te bese nan 70 pousan pandan èdepwent maten an epi vwayaj Metro-North 

Railroad te bese nan 40 pousan. LIRR ap fonksyone sou yon orè wikenn, konplete ak bis sou branch West 

Hempstead ak Greenport, epi li pral ajoute pou pi piti uit tren anplis nan direksyon lès pandan èdepwent 

apremidi a. LIRR pral tounen nan yon orè nòmal lasemèn jedi. Metro-North te gen 90 pousan sèvis 

nòmal pandan èdepwent maten an, epi pral gen sèvis nòmal pou rès jounen an. 

 

Vwayajè ka swiv Sitiyasyon Sèvis yo nan www.mta.info pou jwenn dènye enfòmasyon yo. 

 

Gouvènè Cuomo te bay ti konsèy sa yo tou sou sekirite, sitou avèk tanperati yo prevwa ki pral anba 

zewo yo: 

 

Sekirite avèk Dèlko 

 

Dèlko elektrik yo kapab ba ou lapè nan tèt ak fasilite fonksyonman lè pa gen sèvis kouran elektrik pou 

yon ti tan pandan tan frèt la. Sonje danje dife ogmante anpil nan sezon livè paske moun itilize lòt kalite 

sous chofaj yo souvan san yo pa swiv bon jan prekosyon pou sekirite. 

 

Swiv konsèy sekirite sa yo lè w ap opere yon dèlko: 

• Anvan ou enstale yon dèlko, asire ou dekonekte sèvis kouran elektrik ou kòrèkteman. Si li posib, fè yon 

elektrisyen kalifye enstale dèlko a pou ou. 

• Fè dèlko a mache deyò, nan sans van an avèk fondasyon kay la. PA JANM fè yon dèlko mache andedan 

kay ou. Gaz monoksid kabòn ki ka touye moun k ap sòti nan lafimen dèlko a kapab simaye toupatou nan 

espas ki fèmen yo. Enstale yon detektè monoksid kabòn. 

• Konbistib ki tonbe sou yon dèlko cho kapab lakòz yon esplozyon. Si dèlko ou gen yon tank konbistib 

detachab, retire li anvan ou replen li. Si sa pa posib, etenn dèlko a epi kite li refwadi anvan ou replen li. 

• Pa depase kalibraj dèlko a. Pifò ti dèlko pòtatif pou itilize nan kay pwodui ant 350 ak 12,000 wat enèji. 

Si ou mete twòp chaj sou dèlko a sa kapab domaje dèlko a ak aparèy menaje ki konekte sou li yo, epitou 

sa ka lakòz dife. Toujou swiv enstriksyon manifakti a. 

• Kenbe timoun yo lwen dèlko yo toutan. 

 

Gaz Kabonik Touye Moun 

 

Anpwazònman nan monoksid kabòn se yon asasen silansye, ki touye apeprè 1.000 moun chak ane nan 

peyi Etazini. Bagay komen sa yo tankou lafimen machin, sistèm chofaj nan kay ak chemine ki bouche 

kapab pwodui gaz ki san koulè ak san odè. Gaz la kapab pwodui nan dèlko ki pa byen ayere, radyatè 

kewozèn, griy ki fonksyone avèk gaz ak lòt atik ki sèvi pou kwit manje ak chofaj lè yo mal itilize yo 

pandan mwa livè yo. 

• PA JANM fè yon dèlko mache andedan kay ou. Louvri yon fenèt apèn lè w ap itilize yon radyatè kewozèn. 

• PA JANM itilize chabon pou kwit manje andedan kay la. 

• PA JANM itilize yon fou-a-gaz pou chofe kay ou. 

• Sentòm anpwazònman nan monoksid kabòn gen ladann anvi dòmi, maltèt ak vètij. Si ou sispèk ou 

anpwazonnen nan monoksid kabòn, ayere zòn nan epi ale nan yon lopital. 

 

Pa Kite Tiyo Dlo yo Konjle 

 

Pou pa kite tiyo dlo yo konjle, swiv ti konsèy sa yo: 

• Vlope tiyo yo nan izolan oswa nan kouch ansyen jounal – kouvri jounal yo avèk plastik pou anpeche yo 

vin imid. 

• Kite wobinè yo degoute yon ti kras pou pa kite yo konjle. Kite dlo cho ak dlo frèt koule dousman 

lannwit nan yon wobinè nan yon miray deyò. 

• Montre manm fanmi ou kijan pou fèmen vav dlo a. 

• Louvri pòt plaka yo pou kite plis chalè antre nan tiyo ki pa izole yo anba yon evye oswa yon aparèy 

menaje ki toupre yon miray deyò. 

• Asire ou kite chofaj la limen epi regle nan 55 degre egzakteman. 

 

Si ou gen plan pou sòti: 

• Fè yon moun tyeke kay ou chak jou pou asire chofaj la toujou limen pou evite konjelasyon, oswa; 

• Degoute epi fèmen sistèm dlo a (sof sistèm estenktè andedan yo). 

 

Si Tiyo yo Konjle 

• Asire oumenm ak fanmi ou konnen kijan pou fèmen dlo a, sizoka tiyo yo pete. Si ou sispann ekoulman 

dlo a sa ap diminye domaj yo nèt nan kay ou. Rele yon plonbye epi kontakte ajan asirans ou. 

• PA JANM eseye dekonjle yon tiyo avèk yon flanm oswa yon flanbo dife. 

• Toujou siveye posiblite pou chòk elektrik nan ak toutotou dlo dòmi. 

Si Ou Nan Blakawout 

 

Si ou nan blakawout pandan sezon livè a, swiv ti konsèy sa yo: 

• Toudabò, rele sèvis piblik ou dabò pou detèmine orè reparasyon nan zòn nan. 

• Etenn oswa deploge limyè ak aparèy menaje pou pa kite yon sikui chaje twòp lè yo repare sèvis la. Kite 

yon limyè limen pou ka konnen lè yo repare kouran an. 

• Si ou pa gen chofaj pandan yon tanpèt livè, kenbe kay ou cho. Pou fè sa, fèmen chanm ou pa bezwen 

yo. 

 

Kèk Ti Konsèy Sekirite pou Lòt Kalite Chofaj 

 

Itilize sèlman bon resous lòt kalite chofaj tankou yon chemine, fou ki fonksyone ak ti bwa dife oswa 

chabon ki byen ayere oswa radyatè pòtatif. Toujou swiv enstriksyon manifakti a. 

Lè w ap itilize lòt kalite sous chofaj tankou yon chemine, fou ki fonksyone avèk bwa, elatriye, toujou 

asire ou gen bon jan vantilasyon. Kite rido, sèvyèt ak manchon pwoteksyon lwen avèk sifas cho yo. 

Gen yon ekstenktè ak detektè lafimen – epi asire yo fonksyone. 

 

Si ou itilize radyatè kewozèn pou ogmante konbistib chofaj regilye ou, oswa kòm yon sous chofaj pou 

ijans, swiv ti konsèy sekirite sa yo: 

• Swiv enstriksyon manifakti a. 

• Itilize sèlman konbistib ki kòrèk pou inite ou. 

• Remete konbistib deyò SÈLMAN epi lè inite a frèt sèlman. 

• Kite radyatè a sou yon distans omwen twa pye avèk mèb ak lòt objè ki ka pran dife yo. 

• Lè w ap itilize radyatè a, itilize pwotek syon kont dife epi ayere yo kòrèkteman. 

 

Sekirite Deyò 

 

• Lè w ap sòti deyò, mete plizyè kouch rad ki lach, lejè, ak cho. Lè ki bloke nan mitan kouch yo aji kòm 

yon izolan. Ou kapab retire nan kouch yo pou evite transpirasyon ak refwadisman annapre. 

• Rad deyò yo ta dwe gen may se, yo ta dwe enpèmeyab epi yo ta dwe gen kapichon. 

• Toujou mete yon chapo oswa yon kapichon sou tèt ou – mwatye chalè kò w kapab pèdi akòz tèt ou ki 

pa kouvri. 

• Kouvri bouch ou avèk yon foula pou pwoteje poumon ou kont gwo fredi a. 

• Mitèn, ki byen kouvri ponyèt pi bon pase gan paske dwèt yo kenbe plis chalè lè yo kole youn ak lòt. 

• Tanperati frèt yo mete yon presyon anplis sou kè w. Gwo efò fizik, tankou pèlte nèj, netwayaj debri 

oswa pouse yon vwati kapab ogmante risk pou yon atak kadyak. Rete nan chalè, abiye avèk rad ki cho 

epi RALANTI lè w ap travay deyò. Repoze souvan pou evite twòp efò fizik. Si w santi doulè pwatrin -- 

SISPANN epi chèche èd imedyatman. 

Pou jwenn plis enfòmasyon, ak yon lis atik sekirite ki enpòtan pou ijans pou kenbe lakay ou, ale nan paj 

sitwèb sekirite pou sezon livè New York State Department of Homeland Security and Emergency Services 

nan http://www.dhses.ny.gov/oem/safety-info/publicsafety/winter.cfm. 

### 

